
Doavttirgrádastipendiáhttavirgi pedagogihkas mas álgin lea
farggamusat
Sámi allaskuvllas  lea rabas doavttirgrádastipendiáhttavirgi pedagogihkas, álgin lea farggamusat.

Stipendiáhttavirgi lea oahppovirgi, man ulbmilin lea čađahit dutkanoahpu ja olahit doavttirgráda. Virgáibidjama eaktun lea, ahte ohcci lea dohkkehuvvon
doavttirgrádaprográmmii dahje dohkkehuvvo dasa ovdal virgáibidjama. Stipendiáhta dutkanfáddá galgá leat pedagogihka mas lea váldo fokus sámi oahput,
sámi oahpahus, sámi skuvllat ja/dahje -mánáidgárddit.

Virggi gelbbolašvuođagáibádusat

Stipendiáhta virgádeamis gáibiduvvo váldofága/master/alit gráda kandidáhtaeksámen pedagogihkas dahje eará relevánta oahpu. Ohccit geat fágas sáhttet
duođaštit dieđalaš/fágalaš gelbbolašvuođa ja/dahje čájehit fágalaš beroštumi dutkanplánema suorgái vuoruhuvvojit. Stipendiáhta galgá sáhttit osiid iežas
doavttirgrádadutkamis čađahit eará birrasiin, Norggas dahje olgoriikkalaš ásahusain. Muđui čujuhit Máhttodepartemeantta LÁHKAÁSAHUSA 2006-01-31 nr.
102 ja Sámi allaskuvlla doavttirgrádastipendiáhtaid njuolggadusaide beaiváduvvon 1.1.2008. Dábálaš stipendiáhtaáigodat lea golbma (3) jagi.

Stipendiáhtta galgá ovdal go 3 mánu leat gollan virgádeami rájes ráhkadit plána dasa mot son áigu čađahit stipendiáhtaáigodaga sihke dutkama ja
dutkanoahpahusa ektui. Bargoohcama mielde galgá čuovvut 5 -10 siidosaš mielddus mii fágalaš ákkastallamiin čilge doavttirgrádaprošeavtta. Eaktun lea ahte
ohcci váldojuvvo sisa muhtin universitehta dahje dieđalaš allaskuvlla doavttirgrádaprográmmii. Dát eaktuda ollislaš prošeaktačilgehusa. 

Áššedovdilávdegoddi galgá árvvoštallat ohcci gelbbolašvuođa. Árvvoštallamis biddjo  váldodeaddun ohcci dutkannávccaide nu mot dat ovdanboahtá
doavttirgrádaprošeavttas, váldofága/masterbarggus ja eará dieđalaš guorahallamiin. Dasa lassin deattuhuvvo relevánta fáttáin oahpahus dahje
guorahallan-/dutkanbargovásáhus mas lea mearkkašupmi doavttirgrádadutkama čađaheapmái. Ánsun lohkkojuvvojit maiddái bargohárjáneapmi ja eará
doaimmat, main lea mearkkašupmi doavttirgrádaoahpu čađaheapmái. Hárjáneapmi hálddahuslaš ja organisatuvrralaš barggus gehččojuvvo ánsun. Dieđut ja
materiálat mat galget váldojuvvot vuhtii, sáddejuvvojit oktan ohcamiin.

Sámi allaskuvlla virggiin gáibiduvvo formálalaš sámegiel máhttu. Jus ohccis ii leat formálalaš sámegiel máhttu, de ohcci galgá duođaštit ahte son hálddaša
sámegiela bargogiellan. Jus ohcci ii hálddaš sámegiela, de son ferte dohkkehit ahte son maŋŋel virgádeami čađaha giellakurssa.

Bálká

Doavttergrádastipendiáhttavirgi bálkáhuvvo Stáda bálkáregulatiivva mielde, b.pl 17.515, virgekoda 1017, BR 20 vuođul. Virgádeamis virgekodii 1017
Stipendiáhtta, vuolimus bálká dalle lea bc. 50, BR 20, molssaeaktu 8. Addit vástideaddji fiktiiva bargoánssu.  Earenoamáš gelbbolaš ohcciide sáhttá
árvvoštallat galgá go geavahit virgekoda 1378, bc. 48-74.

2 bálkáceahkki oažžu lassin jus ohccis lea formála gelbbolašvuohta sámegielas unnimustá vuođđofágadásis / 60 oahppočuoggá.

Bálkkás gessojuvvo 2% geatnegahtton divat Stáhta penšunkássii.

Oppalaččat

Jus gávnnahuvvo ahte guovtti dahje eanet ohcciin lea sullii ovttalágan gelbbolašvuohta, de allaskuvla bidjá dievdoolbmo nissonolbmuid ovdalii, gč. Lága
universitehtaid ja allaskuvllaid birra § 6-3 2. čuoggá.

Fárrenbuhtadus mákso stáhta regulatiivva vuođul, das ii gáibiduvvo go bargui álgá ahte ovdal galgá leat stáhtas bargan. Allaskuvla sáhttá veahkkin gávdnat
orrunsaji. Bargit Finnmárkkus ja Davvi-Romssas ožžot oahppovealggi ja vearrogeahpádusa mearrádusaid vuođul.

Virgádeapmi dahkkojuvvo lágaid, šiehtadusaid ja njuolggadusaid vuođul mat gustojit allaskuvlasuorggi bargiide.

Eanet dieđuid sáhttá oažžut:
Dekánas Jan Idar Solbakken, tlf. +47 78 44 85 17/e-boastta jan-idar.solbakken@samiskhs.no 

OHCAN oktan CV:ain, oahppoduođaštusaiguin ja listtuin mii čájeha bargguid, almmuhuvvon dahje ii almmuhuvvon, fágalaš relevánta diehtočállosat ja
fágalaš ákkastallojuvvon prošeaktačilgehusain maid galgá váldit vuhtii, sáddejuvvojit 3 gáhppálagas.

Ohcan sáddejuvvo elektrovnnalaččat liŋkka bokte mii lea www.jobbnorge.no, “oza bargui”.

Jos dus lea váttisvuođat deavdit elektrovnnalaš CV:a, de sáhtát váldit oktavuođa Jobbnorge áššehasbálvalusain e-poasta: kundeservice@jobbnorge.no dahje
ringet telefuvdnii: 75 54 22 27.

 

Tilleggsinformasjon

Arbeidssted:

